Plan of Salvation

Higala, kung ikaw mamatay karon; naa ba kay kasiguraduan nga muadto ka sa Langit? Basin sama sa uban, mo-ingon usab ka, “Walay bisan usa nga naka sigurado nga sila mopaingon sa langit o nagasalig ko sa akong mga maayong binuhatan para mo-adto sa Langit.” Nasayod baka nga ang Biblia nagatudlo kanato unsaon nato pagka-usa ka gatos ka porsiyento nga sigurado nga kita mo adto gyud sa Langit kung kita mamatay.

“Kining mga butanga gisulat ko kaninyo nga nanagpanoo sa ngalan sa Anak sa Dios, aron mahibaloan ninyo nga nakadawat kamo sa kinabuhi nga walay katapusan.” 1 Juan 5:13. “Kay ang tanan nanagpakasala, ug nawad-an sa himaya sa Dios.” Roma 3:23, Kining bersikuloha nagapasabot nga ikaw ug ako nakasala sa mga mata sa Dios. Ang makasasala gihatagan ug kahulugan sa Biblia nga katong ni guba o nisupak sa balaod sa Dios. Sa Exodo capitulo 20, ang Dios nagahatag ug napulo ka sugo karon mopakita nato nga kita nakasala batok sa putli, hingpit ug walay sala nga Dios. Nasayod ba ka nga usa ra ka sala mopadala sa imong kalag sa Impiyerno sa kahangturan. Usa ra ka sala, usa ka higayong pag-pamakak, usa ka higayon nga pagpangawat o usa ka higayon nga pagkahakog. Ingon ana ka hingpit ug dili matugkad ang sumbanan sa Dios, ikaw ug ako dili mahimong putli ug balaan sama sa Dios. Ang tanan makasasala ug nakasala batok sa Dios. Mo-uyon ba ka nga ikaw makasasala? Oo o dili?

Ang pagka-makasasala kay labihan ka seryoso. Kinahanglan nimo mahibaloan ang resulta sa pagpabilin nimo sa imong mga sala. Roma 6:23 naga-ingon, “Kay ang bayad sa sala mao ang kamatayon.” Kana nagahisgot sa kamatayon sa lawas ug ang walay katapusan nga pag-antos sa kalag didto sa linaw nga kalayo. Ang Bugna 21:8, bisan kinsa nga namatay sa iyang kasal-anan “mabahinan sila didto sa linaw, nga nagadilaab nga kalayo ug azufre; nga mao ang ikaduha nga kamatayon.” Kini nagapasabot nga ang tanang makasasala paga-hukman ug ihulog sa Impiyerno sa kahangturan (walay katapusang pag-antos ug silot) aron magbayad sa mga sala nga iyang nahimo sa iyang kinabuhi. “Ug kong may bisan kinsa nga wala hikit-i, nga nahasulat sa basahon sa kinabuhi, gitambog siya ngadto sa linaw nga kalayo.” Ang Bugna 20:15. Apan, ang Dios nahigugma nimo.

Nahigugma ang Dios kanimo ug dili Niya gusto nga ikaw magpabilin nga nawala ug naga-antos para sa imong mga sala sa Impiyerno sa kahangturan. Roma 5:8 naga-ingon, “Apan ang Dios nagapasundayag sa iyang kaugalingong gugma alang kanato, nga, sa mga makasasala pa kita, si Cristo namatay tungod kanato.” Ang Dios nakaila kanimo ug nasayod Siya sa tanan nimo nga mga sala. Apan bisan niining tanan, Siya nahigugma gihapon kanimo. Gusto Niya nga pasayluon ka Niya sa tanan nimong kasal-anan. Ang Dios nagatanyag kanato ug kasiguraduan nga kung kita mamatay, mo adto ta sa Langit pinaagi sa kamatayon, lubong ug pagkabanhaw sa Krus sa Iyang anak nga si Jesu-Cristo. 

“Si Cristo namatay para sa tanan nimong mga sala.” Gitugotan sa Dios ang Iyang Anak nga si Jesu-Cristo nga mag-antos para sa atong mga sala didto sa Krus. Higala, wala nay lain nga dalan paingon sa Langit. Ang imong pagkamaayo dili nimo makadala sa langit. Dili bisan ang imong relihiyon. Si Jesu-Cristo ra ang dalan. Siya naga-antos ug naga-bayad sa pinaka-importanteng pagpasakit didto sa Krus, nga mao ang Iyang kaugalingong kinabuhi, karon kita dili paga-hukman sa atong mga sala sa Impiyerno sa walay katapusan. Si Jesu-Cristo putli ug walay sala, apan tungod sa atong mga sala, Siya gi-silotan. Ngano? Tungod ang Dios nahigugma kanimo.

Kadtong mga manog-simba ug manog-ampo sa mga imahen o kinulit, ang Dios nagaingon; “Dili ka magbaton ug lain nga mga dios sa atubangan ko. Alang kanimo dili ka magbuhat ug usa ka larawan nga linilok bisan sa dagway sa bisan unsang butanga nga atua sa itaas sa langit, kun dinhi sa ilalum sa yuta: Dili mo iyukbo ang imong kaugalingon kanila; kay ako si Jehova nga imong Dios, mao ang Dios nga abughoan, nga nagadu-aw sa pagkadautan sa mga amahan sa ibabaw sa mga anak, sa ibabaw sa ikatolo ug sa ibabaw sa ikaupat ka kaliwatan sa mga nagadumot kanako.” Exodo 20:3-5. “Ang Dios Espiritu man, ug kinahanglan nga ang mga magasimba kaniya, managsimba kaniya sa espiritu ug sa kamatuoran.” Juan 4:24. Ang Dios ra ang motubag sa imong mga pag-ampo. Siya ra ang nasayod sa tanang butang ug Siya nagaingon: “Dili ka magbaton ug lain nga mga Dios sa atubangan ko.” Exodo 20:3. Mao kini ang gisulti sa Dios kabahin sa mga dios-dios, “Ang ilang mga dios-dios mao ang salapi ug bulawan, binuhat sa mga kamot sa tawo.” Salmo 115:4. Ang Dios nagaiingon nga ang pag-simba ug pag-ampo ngadto sa imahen kay gitawag ug espirituhanong pagpanapaw batok sa Dios. Ang pagtahod sa dios-dios kay sala. “Apan ang mga talawan, ug ang mga maduhaduhaon, ug ang mga malaw-ayon, ug ang mga mamumuno, ug ang mga makighilawason, ug ang mga lumayan, ug ang mga nagasimba sa mga dios-dios, ug ang tanan nga mga bakakon, mabahinan sila didto sa linaw, nga nagadilaab sa kalayo ug azufre; nga mao ang ikaduha nga  kamatayon.” Ang Bugna 21:8 Ngano-man, ang mga dios-dios walay gahum nga moluwas kanimo, si Jesu-Cristo lamang ang naay gahum moluwas.

Mateo 7:21-23, “Dili ang tanan nga nagaingon kanako: Ginoo, Ginoo; makasulod sa gingharian sa langit, kondili kadtong nagabuhat sa kabubut-on sa akong Amahan nga atua sa langit. Daghan ang magaingon kanako niadtong adlawa: Ginoo, Ginoo, wala ba kami magpanagna tungod sa imong ngalan, ug tungod sa imong ngalan ginahinginlan namo ang mga yawa, ug tungod sa imong ngalan ginabuhat namo ang daghang mga katingalahan? Ug unya pagasaysayan ko sila: Wala ko gayud kamo maila; pahalayo kamo kanako, mga mamumuhat sa kadautan.” Juan 14:15, 21, 23-24, “Kong nahagugma kamo kanako, magabantay kamo sa akong mga sugo. Ang nagabaton sa akong mga sugo, ug nagatuman kanila, kana mao ang nahagugma kanako: ug ang nahagugma kanako, pagahigugmaon sa akong Amahan; ug ako mahagugma kaniya, ug sa akong kaugalingon magapahayag kaniya. Si Jesus mitubag ug miingon kaniya: Kong kinsa ang nahagugma kanako, magabantay siya sa akong pulong; ug ang akong Amahan mahigugma kaniya, ug kami moanha kaniya, ug ang among puloy-anan himoon diha kaniya. Ang dili mahagugma kanako, dili magabantay sa akong mga pulong; ug ang pulong nga inyong hingdunggan dili ako, kondili iya sa Amahan nga nagsugo kanako.”

Bisan ug kita ang angay nga silotan sa atong mga sala, ang Dios nahigugma kanato ug dili Siya gusto nga kita silotan; mao nga ang Dios Amahan nipadala sa Dios Anak diri sa kalibutan karon magkinabuhi ug hingpit ug walay sala nga kinabuhi ug dayon magpakamatay sa krus alang kanato. Dili kita makapuyo sa walay sala ug hingpit nga kinabuhi ug angayan maka-ankon sa kinabuhing dayon, mao nga ang Anak sa Dios, si Jesu-Cristo, (ang Dios nianhi sa kalibutan sa dagway sa tawo) nikita ug kinabuhing walay katapusan alang kanato! Human, nag-antos ug nagpakamatay Siya alang kanato, karon mabayaran ang atong utang sala karon maka angkon ta ug walay katapusang kinabuhi. Pagka-ikatulo ka adlaw, Siya lawasnong nabanhaw gikan sa mga patay, dili na mamatay pag-usab. Karon, Siya atua sa Langit ug naay gahum nga moluwas sa imong kalag gikan sa walay katapusang kamatayon ug magahatag kanimo ug bag-ong kinabuhi “espirituhanon” nga dili gayud mamatay; karon nga kung ikaw mamatay “lawasnon,” ang imong kalag mo adto derecho sa Langit. Mga Hebreohanon 7:25 nagaingon, “Busa usab siya arang makaluwas sa hingpit gayud kanila nga nanagduol ngadto sa Dios pinaagi kaniya, sanglit siya buhi sa gihapon aron sa pagpangamuyo alang kanila.” 

Sayon ra kaayo ang pag-angkon ug kapasayloan sa imong mga sala ug pag-angkon sa kinabuhing dayon. Pagdawat ni Jesu-Cristo nga imong personal nga manluluwas ug pagsalig sa imong kasingkasing pinaagi sa pagtuo. Kung imong dawaton ning upat ka butang sa Ginoo, Iyang tumanon Iyang saad. Ang Dios magapasaylo kanimo sa imong mga sala ug magahatag kanimo ug kinabuhing dayon.

1. Angkona nga ikaw makasasala.

2. Ilha nga ang imong mga sala bayad sa walay katapusang pag-antos ug silot didto sa Impiyerno sa kahangturan.

3. Tuohi nga si Jesu-Cristo namatay ug nabanhaw gikan sa lubnganan alang sa imong mga sala, karon nga ikaw maluwas.

4. Isugid sa imong baba ug tuohi sa imong kasingkasing nga si Jesu-Cristo mao ang imong personal nga manluluwas, ug tungod lamang Kaniya nga ikaw maluwas (ug maka-angkon ug kinabuhing dayon). 

Gusto ba nimong dawaton si Jesu-Cristo nga imong personal nga manluluwas karon? Kinahanglan ka nga mohukom ug mag-desisyon karon; apan hinomdumi nga kung dili nimo dawaton si Jesu-Cristo nga imong manluluwas, ang Dios magahukom sa tanan nimo nga mga sala. Pagahukman ka ug ihulog didto sa linaw nga kalayo; nga diin ikaw magaantos ug pagasilotan sa Impiyerno sa hangtod. Ang mga maayong binuhatan o relihiyon dili makaluwas kanimo. Ang pagpabautismo o pag-apil ug simbahan dili makaluwas kanimo. Ang imong mga maayong binuhatan walay gahum nga moluwas sa imong kalag; Si Jesu-Cristo ra nga namatay sa Krus ug nabanhaw gikan sa mga patay ang makaluwas kanimo.

“Ug iyang gidala sila sa gawas ug miingon kanila: Mga ginoo, unsay kinahanglan ko nga pagabuhaton, aron mamaluwas ako?  Ug sila miingon: Tumoo ka sa Ginoong Jesucristo, ug mamaluwas ka, ikaw ug ang imong panimalay.” Buhat 16:30-31.
Kung ganahan ka nga “masayod” kabahin sa Dios ug mapasaylo ang imong mga sala, pag-ampo sa Dios karon dayon ug isulti kaniya nga ikaw nakasala ug dili takos nga moadto sa Langit. Tug-ani Siya karon dayon nga ikaw nisalig sa Anak sa Dios, ang Ginoong Jesu-Cristo nga imong manluluwas ug Ginoo. Hinumdomi nga ang kinabuhing walay katapusan dili gayud nimo maangkon sa usa ka libuan nga kinabuhi. Ang kinabuhing walay katapusan ginahatag kanimo pinaagi sa “gracia.” Ang gracia nangahulugan nga ang Dios nihatag kanato sa dili nato takos nga dawaton bali libreng gasa kanato. Mga Taga-Efeso 2:8 nagaingon, “Tungod sa gracia naluwas kamo pinaagi sa pagtoo, ug kana dili gikan sa inyong kaugalingon; kini hatag sa Dios:” 

Pag-ampo: Sa Pagdawat ni Jesu-Cristo bali

Imong Personal nga Manluluwas:
“Akong Mahigugmaong Amahan, ako nasayod nga ako usa ka makasasala ug nanginahanglan sa imong pagpasaylo. Ako nagtuo nga si Jesu-Cristo namatay ug nabanhaw gikan sa lubnganan, para kanako, karon bayaran ang akong utang nga sala. Ako andam Ginoo, sulod sa akong kasingkasing ug luwasa ang akong kalag. Salamat Ginoo; Ako karon nasayod na nga pinaagi lamang sa imong anak nga si Jesu-Cristo, nga ako napasaylo sa tanan kong kasal-anan ug nahatagan ug kinabuhing dayon. Ako karon nga gidawat si Jesu-Cristo nga akong Personal nga Manluluwas. Sa Ngalan ni Jesu-Cristo, ako naga-ampo, Amen.” 

Kung matinud-anon ka sa imong pag-ampo sa Ginoo, Siya matarong nga Dios ug Siya magatipig sa Iyang saad ug magahatag kanimo ug kinabuhing dayon. “Kay kung igasugid mo sa imong baba si Jesus ingon nga Ginoo, ug motoo ka sa imong kasingkasing nga ang Dios nagbanhaw kaniya gikan sa mga minatay, mamaluwas ikaw.” Roma 10:9.  “Kay bisan kinsa nga magatawag sa ngalan sa Ginoo, mamaluwas siya.” Roma 10:13. “Kay gihigugma sa Dios ang kalibutan, sa pagkaagi nga gihatag niya ang iyang Anak nga bugtong, aron ang tanan nga motoo kaniya (Jesu-Cristo) dili mawala (sa Impiyerno) kondili may kinabuhi nga walay katapusan (sa Langit).” Juan 3:16. “

“Ang akong mga carnero nagapatalinghug sa akong tingog, ug ako nakaila kanila, ug sila naganunot kanako. Ug ako nagahatag kanila sa kinabuhi nga walay katapusan; ug sila dili na gayud mawala, ug walay bisan kinsa nga makaagaw kanila sa akong kamot.  Ang akong Amahan nga maoy naghatag kanila nganhi kanako, labing daku sa tanan; ug walay bisan kinsa nga makahimo pag-agaw kanila sa kamot sa akong Amahan, Ako ug ang akong Amahan usa lamang kami.” Juan 10:27-30. “Nga sa paglaum sa kinabuhi nga walay katapusan, nga gisaad sa Dios, nga dili arang makabakak, sa wala pa ang mga katuigan nga walay katapusan;” Tito 1:2.
Si Jesus miingon kaniya: Ako mao ang dalan, ug ang kamatuoran, ug ang kinabuhi; walay bisan kinsa nga makaabut sa Amahan kondili pinaagi kanako.” Juan 14:6.

